
Azərbaycan Respublikası Daxili İşlər Nazirliyinin Daxili Qoşunlarının HƏRBİ VƏTƏNPƏRVƏRLİK qəzeti

“Azərbaycan” qəzetinin müxbiri
Rəşad Baxşəliyevin müəllifi olduğu
“Müzəffər, qüdrətli, modern” başlıqlı
məqalənin ictimai aktuallığını nəzərə
alaraq ixtisarla oxucularımıza təqdim
edirik. 

Gücümüzün simvolu

“Gün gələcək və bu gün işğal altındakı
torpaqlar azad olunandan sonra orada qal-
dırılacaq Azərbaycan bayrağı Azadlıq mey-
danına gətiriləcək və hərbi paradda gös-
təriləcək”.

Müzəffər Ali Baş Komandan İlham
Əliyevin vaxtilə torpaqlarımız işğal altında
olarkən səsləndirdiyi bu fikirləri bəlkə də
o vaxt çoxları xəyal kimi qəbul edirdi. Am-
ma zaman göstərdi ki, o fikirlər söz xatirinə
səsləndirilən fikirlər deyildi, Ali Baş Koman-
dan tərəfindən deyilən bu sözlərin arxasın-
da böyük həqiqətlər dayanırdı. Çox keçmə-
di ki, sözü imzası qədər keçərli olan İlham
Əliyev yaratdığı Müzəffər Ordu ilə əsl sər-
kərdə məharətini dünyaya nümayiş etdirdi.
Beynəlxalq birliyin ən böyük təşkilatı olan
BMT-nin çıxardığı və icrasını yerinə yetirə
bilmədiyi qətnamələri İlham Əliyev cəmi
44 gün ərzində həll etdi və bununla da tarixi
ədalət bərpa olundu. Bacarıqlı, təcrübəli
komandanlıq altında idarə edilən döyüşlərə
atılan cəsur hərbçilərimiz düşmənin illərlə
hazırladığı eşelonlaşdırılmış müdafiə xətti-
ni qısa müddətdə yararaq irəliləməyə baş-
ladılar. Döyüş meydanından vahimə içində
qaçan düşmənin yüzlərlə müxtəlif döyüş
texnikası, silah-sursatı məhv edildi və ya
qənimət kimi ələ keçirildi. Həm canlı qüvvə,
həm də döyüş texnikası sarıdan böyük itki-
lərə məruz qalan Ermənistan ordusu dar-
madağın edildi. Beləliklə, “Dəmir yumruq”
əməliyyatı Azərbaycanın Şanlı Qələbəsi ilə
başa çatdı.

104-cü ildönümünü qeyd etdiyimiz Azər-
baycan Silahlı Qüvvələri cəmi 44 gün ər-
zində sübut etdi ki, bu ordu istənilən döyüş
tapşırığını yerinə yetirməyə qadirdir.

Ən mobil, ən yüksək döyüş 
hazırlığına malik ordu

Lakin etiraf etməliyik ki, bu Zəfər heç də
asan başa gəlməyib. Azərbaycan Ordusu-
nun Qafqazın ən güclü Silahlı Qüvvəsinə
çevrilməsi üçün İlham Əliyev ordu qurucu-
luğu sahəsində kompleks şəkildə islahatlar
həyata keçirdi. 

Ali Baş Komandanın orduya göstərdiyi
diqqət və qayğısı, onun döyüş hazırlığı,
maddi-texniki bazasının daim yenilənməsi
və ən əsası, hər bir əsgərin döyüş əzminin
yüksəkliyi hər zaman prioritet oldu. Əgər
belə olmasaydı, ilbəil orduya ayrılan vəsai-
tin həcmi artırılmazdı, maddi-texniki baza

daha da gücləndirilməzdi, yeni-yeni silah-
sursat və hərbi texnika alınmazdı. Məhz bu
proseslər sayəsində, həmçinin, ölkədə hər-
bi sənayenin inkişafı ilə Azərbaycan Ordu-
su regionun ən güclü ordusuna çevrildi.
Azərbaycan Silahlı Qüvvələrinin maddi-
texniki bazası, intellektual potensialı inanıl-
maz dərəcədə inkişaf etdi. Bütün bunlar is-
tər yerli, istərsə də beynəlxalq hərbi eks-
pertlərin Azərbaycan Ordusunu Cənubi
Qafqazda ən mobil, ən yüksək döyüş ha-
zırlığına malik bir silahlı qurum kimi də-
yərləndirməsinə zəmin yaratdı.

Azərbaycanda istehsal olunan bir çox
hərbi təyinatlı məhsul ordumuzun potensia-
lını gücləndirdi. Son illər ərzində yaradılan

hərbi zavodlarda hərbi təyinatlı müxtəlif
məhsullar istehsal olundu, ordumuz hərtə-
rəfli şəkildə təchiz edildi. Ən müasir texnika
və silahlar alındı. Ordunun maddi-texniki
təchizatı baxımından Azərbaycan dünya
miqyasında nadir ölkələrdən birinə çevrildi.

Ali Baş Komandan tərəfindən Silahlı
Qüvvələrdə bütün istiqamətlərdə aparılan
islahatlar uğurlu nəticəsini verdi və ordu-
muz qarşıya qoyulan məqsədə doğru
inamla irəlilədi. Bu uğurlu addımlar bizi
Qarabağa apardı...

Sentyabrın 27-də başlanıb noyabrın
10-da Ermənistanın hərbi kapitulyasiyası
ilə bitən İkinci Qarabağ savaşında Azər-
baycan Ordusunun Zəfər yürüşü dünyaya
səs saldı. Yeni taktika ilə Azərbaycan dün-
yaya necə bir qüdrətli orduya sahib oldu-
ğunu göstərdi. 

Nəzərə alınmalıdır ki, düşmən təqribən
30 il ərzində müdafiə səddini çox güclü şə-
kildə qurmuşdu. Möhkəm müdafiə xətti,
üstəlik uzunmüddətli atəş nöqtələri, sığına-
caqlar yaratmışdı. Dərin eşelonlaşdırılmış
müdafiə xəttini yarmaq üçün böyük cəsa-
rət, qorxmazlıq, peşəkarlıq tələb olunurdu.
Azərbaycan Ordusunun hər bir hərbçisi əsl
qəhrəmanlıq göstərərək düşmənin müdafiə
xəttini asanlıqla yara bildi.

Yeni döyüş taktikası, peşəkarlıq və
qələbə əzmi...

XXI əsrdə döyüş əməliyyatlarının apa-
rılmasının yeni modeli ilə Azərbaycan bir
daha göstərdi ki, keçmiş hərb taktikası, hü-
cum əməliyyatları artıq arxivləşib. Savaş
meydanında yalnız yeni döyüş növləri üs-
tünlüyü təmin edə bilər.

Şanlı qələbəmizlə bitən müharibədə hə-
yata keçirilən döyüş əməliyyatları zamanı
müasir silahlardan - PUA-lardan, yüksək də-
qiqliklə hədəfi məhvetmə vasitələrindən bu
miqyasda istifadə olunması dünyanın aparı-
cı ölkələrinin baş qərargahları tərəfindən
öyrənilməyə başlandı.

İkinci Qarabağ müharibəsində Azərbay-
can həm də yeni təcrübə topladı. Çünki or-

dumuz bunadək, demək olar ki, belə miq-
yasda müharibədə iştirak etməmişdi. Sa-
dəcə olaraq, bu sahəyə nəzəri baxımdan
yanaşırdı. Vətən müharibəsində Zəfər qa-
zanmağımızda böyük rolu olan amillərdən
biri də Azərbaycan əsgər və zabitlərinin pe-
şəkarlığı, yüksək mənəvi keyfiyyətləri, cə-
surluğu, vətənpərvərliyi, inamı, şəxsi rəşa-
dətləri, qələbə əzmi, döyüş əhvali-ruhiyyəsi
idi.

Güclü ordunun yaradılması, Silahlı
Qüvvələrimizin ən müasir döyüş vasitələri
ilə təchiz edilməsi, şəxsi heyətin peşəkarlıq
səviyyəsinin və hərbi-vətənpərvərlik tərbi-
yəsinin yüksəldilməsi, ordu ilə xalqın vəh-
dətinin təmin edilməsi möhtəşəm qələbə-
nin kökündə dayanan həqiqətlərdir. 

Ali Baş Komandanın orduya göstərdiyi
diqqət və qayğı, onun döyüş hazırlığı, mad-
di-texniki bazasının daim yenilənməsi və
ən əsası, hər bir əsgərin döyüş əzminin
yüksəkliyi hər zaman prioritet olaraq qalır.

Bu gün də Ali Baş Komandan İlham
Əliyev hərbi quruculuq sahəsində islahatlar
aparmaqda davam edir. İşğaldan azad edil-
miş torpaqlarımızda yeni hərbi birləşmələr
yaradılır və ən müasir hərbi texnikalarla
təchiz edilir. 

Hazırda Cənubi Qafqazın ən qüdrətli
hərbi gücünə malik olan Azərbaycan Silahlı
Qüvvələri dünyanın 50 ən güclü ordusu sı-
rasında yer alır. Ölkəmizin inkişaf etmiş hərbi
sənaye kompleksi də bu gücə güc qatır.
Son illərdə formalaşan və dinamik templə
inkişaf edən hərbi sənaye hesabına müx-
təlif növ hərbi texnika, zirehli maşınlar, pi-
lotsuz uçuş aparatları, atıcı silahlar istehsal
olunur. Azərbaycan öz zavodlarında isteh-
sal etdiyi hərbi təyinatlı məhsullarla ordu-
muzu əhəmiyyətli dərəcədə təchiz edir. 

Bir sözlə, Azərbaycan Qafqazda öz
ordusunu daxili imkanları hesabına hərbi
texnika və silah-sursatla təchiz etmək gü-
cünə malik olan yeganə ölkədir. Bütün
bunlar İlham Əliyevin Ali Baş Komandan
kimi əzmkar fəaliyyətinin daha bir əməli
nəticəsidir.

MÜZƏFFƏR, QÜDRƏTLİ, MODERN

Azərbaycan Respublikasının
Prezidenti cənab İlham Əliyevin tap-
şırığına əsasən, Daxili işlər naziri
general-polkovnik Vilayət Eyvazov
iyunun 21-də Şirvan Şəhər Polis
Şöbəsində növbəti vətəndaş qəbulu
keçirib.

Daxili işlər naziri əvvəlcə Şirvan

şəhərindəki Ümummilli Lider Heydər
Əliyevin abidəsini ziyarət edərək
əziz xatirəsini böyük hörmət və ehti-
ramla yad edib, önünə gül dəstəsi
qoyub.

Sonra Şəhər Polis Şöbəsinin in-
zibati binasında Şirvan, Sabirabad,
Salyan, Neftçala, Hacıqabul, Biləsu-

var, Cəbrayıl, İmişli, Zərdab və Saatlı
rayonlarından gələn 93 vətəndaşın
müraciətini dinləyən nazir onların
problemlərinin həlli üçün nazirliyin
aidiyyəti baş idarə və idarə rəislərinə
tapşırıqlar verib.

Müraciətlərin əksəriyyəti yerində-
cə həllini tapıb. Qəbula gələn vətən-

daşlar onların ərizə və müraciətləri-
nə operativ yanaşılmasına, o cüm-
lədən, göstərilən diqqətə və həssas
münasibətə görə ölkə Prezidentinə
minnətdarlıq ediblər.

Bölgəyə səfəri çərçivəsində ge-
neral-polkovnik V.Eyvazov polis or-
qanlarında vakant olan sıravi və kiçik
rəis heyəti vəzifələrinə qəbulla bağlı
sıra baxışı keçirib. Sıra baxışında
Şirvan şəhəri və ətraf rayonlarda ya-
şayan, polis orqanlarında xidmət et-
mək arzusunda olan gənclər iştirak
ediblər. 

Xidmətə qəbulun şərtlərinə uyğun
gələn 95 nəfər seçim turunun növ-
bəti mərhələsinə buraxılıb ki, onlar-
dan da 18-i Vətən müharibəsi iştirak-
çısı, 1-i isə şəhid ailəsinin üzvü olub.

Sonra Daxili işlər naziri general-
polkovnik V.Eyvazov qeyd olunan
şəhər və rayonların polis rəisləri ilə
əməliyyat müşavirəsi keçirərək on-
lardan bölgədə ictimai asayişin və
təhlükəsizliyin daha da möhkəmlən-
dirilməsini, vətəndaş müraciətlərinə
obyektiv baxılmasını və qəbulu işinin
düzgün təşkilini tələb edib.

DİN-in Mətbuat xidməti

Daxili işlər naziri vətəndaş 
qəbulu və sıra baxışı keçirib

104 yaşlı Azərbaycan Ordusu dünyanın ən güclüləri sırasındadır

İyunun 10-da Qax rayonunun
Qıpçaq kəndində Daxili Qoşun-
ların 44 günlük Vətən müharibəsi
zamanı şəhidlik zirvəsinə yüksəl-
miş cəsur döyüşçüsü əsgər Nəzir
Osmanovun xatirəsinə inşa edil-
miş abidə-bulaq kompleksinin
açılışı olub.

Bu münasibətlə keçirilən məra-
simdə Qax Rayon İcra Hakimiyyə-
tinin, hüquq-mühafizə orqanlarının
rəhbər şəxsləri, şəhidin ailə üzvləri,
döyüşçü yoldaşları, məzunu olduğu
məktəbin kollektivi və ictimaiyyət nü-
mayəndələri iştirak ediblər.

Abidə-bulaq kompleksinin açılış
mərasimində Qax Rayon İcra Haki-
miyyətinin başçısı Musa Şəkiliyev çı-
xış edərək, Azərbaycan Respublika-
sının Prezidenti, Müzəffər Ali Baş
Komandan cənab İlham Əliyevin
rəhbərliyi ilə Zəfərlə başa çatan
44 günlük Vətən müharibəsində qa-
zanılan şanlı qələbədən danışıb, şə-
hidlərin əziz xatirəsinin heç zaman
unudulmayacağını vurğulayıb.

Şəhidin ailə üzvləri göstərilən
diqqət və qayğıya görə ölkə rəhbər-
liyinə minnətdarlıqlarını bildiriblər.

Sonda məktəblilər şəhidlərə, Və-
tənə həsr olunmuş şeirlər söyləyib-
lər.

Məlumat üçün qeyd edək ki,
MAXE əsgər Nəzir Osmanov 1998-ci
il yanvarın 1-də Qax rayonunun Qıp-
çaq kəndində anadan olub. Daxili
Qoşunların 12318 saylı hərbi hissə-
sində xüsusi təyinatlı dəstənin avto-
mobil yarımqrupunda sürücü vəzifə-
sində xidmət edib. Vətən müharibə-
sində fəal iştirak edən cəsur döyüş-
çümüz 2020-ci il noyabrın 1-də Şuşa
istiqamətində gedən döyüşlər zama-
nı şəhid olub. Qıpçaq kəndinin qəbi-
ristanlığında dəfn edilib. Subay idi. 

Azərbaycan Respublikası Prezi-
dentinin imzaladığı 15 dekabr 2020-ci
il tarixli və 29 dekabr 2020-ci il tarixli
müvafiq sərəncamlarla, həmçinin,
Azərbaycan Respublikası Müdafiə
nazirinin 28.12.2020-ci il tarixli əm-
rinə əsasən, MAXE əsgər Osmanov
Nəzir Rahib oğlu ölümündən sonra
“Vətən uğrunda”, “Şuşanın azad olun-
masına görə”, “Kəlbəcərin azad olun-

masına görə” və 3-cü dərəcəli “Hərbi
xidmətdə fərqlənməyə görə” medal-
ları ilə təltif edilib.

***

İyunun 12-də isə Ağcabədi ra-
yonunun Arazbar kəndində Daxili
Qoşunların digər şəhid hərbi qul-
luqçusu çavuş Elsevər Piriyevin
xatirəsini əbədiləşdirmək üçün
inşa edilmiş abidə-bulaq kom-
pleksinin açılış mərasimi olub.

Bulaq kompleksi kəndin mərkə-
zində, vaxtilə Elsevərin oxuduğu
Arazbar kənd ümumi orta məktəbi-
nin qarşısında inşa edilib. 

Şəhidin doğum gününə təsadüf
edən açılış mərasimində rayon icti-
maiyyətinin nümayəndələri, o cümlə-
dən, igid silahdaşımızın yaxınları,
döyüşçü yoldaşları, kənd sakinləri və
məzunu olduğu məktəbin kollektivi
iştirak ediblər. Çıxış edənlər şəhid
E.Piriyevin keçdiyi döyüş yolundan
danışıb, onun haqqında xatirələrini
bölüşüblər.

Qeyd edək ki, çavuş Elsevər

Piriyev 1995-ci il iyunun 12-də Ağca-
bədi rayonunun Arazbar kəndində
doğulub. Daxili Qoşunların 17072
saylı hərbi hissəsində xüsusi təyinatlı
dəstənin xüsusi həmlə qrupunda
heyət nəfəri vəzifəsində xidmət edib.
44 günlük Vətən müharibəsinin ilk
günündən hərbi əməliyyatlarda fəal
iştirak edən Elsevər 2020-ci il ok-
tyabrın 16-da Hadrut istiqamətində
gedən döyüşdə şəhadətə ucalıb.
Arazbar kəndinin qəbiristanlığında
dəfn olunub. Evli idi. Uğur və Ümid
adında iki övladı yadigar qalıb.

Azərbaycan Respublikası Prezi-
dentinin imzaladığı 15 dekabr 2020-ci
il, 24 dekabr 2020-ci il, 25 dekabr
2020-ci il və 24 iyun 2021-ci il tarixli
müvafiq sərəncamlarla çavuş Piriyev
Elsevər Mahir oğlu ölümündən sonra
“Vətən uğrunda”, “Cəbrayılın azad
olunmasına görə”, “Füzulinin azad
olunmasına görə”, “Xocavəndin azad
olunmasına görə” və “Kəlbəcərin
azad olunmasına görə” medalları ilə
təltif edilib.

Mətbuat xidməti

Şəhid hərbi qulluqçularımızın xatirəsinə inşa 
edilmiş abidə-bulaq komplekslərinin açılışı olub

“Azərbaycan Respublikası Daxili
İşlər Nazirliyinin Daxili Qoşunları ilə
Azərbaycan Respublikası Dini Qu-
rumlarla İş üzrə Dövlət Komitəsi ara-
sında dini radikalizmə qarşı müba-
rizənin effektivliyinin artırılması məq-
sədilə maarifləndirmə istiqamətində
birgə işin təşkilinə dair 2022-ci il
üçün birgə tədbirlər planı”na əsasən,
Dini Qurumlarla İş üzrə Dövlət Ko-
mitəsinin təşkilatçılığı ilə iyunun
21-də Daxili Qoşunların Ali Hərbi
Məktəbində “Radikal və ekstremist
təmayüllü dini cərəyanların mahiy-
yəti və gənclərə psixoloji təsir üsul-

ları” mövzusunda maarifləndirici təd-
bir keçirilib. Tədbirdə Dini Qurumlarla
İş üzrə Dövlət Komitəsinin sədr müa-
vini Gündüz İsmayılov və Ali Hərbi
Məktəbin şəxsi heyəti iştirak edib. 

Tədbiri giriş sözü ilə açan Ali Hər-
bi Məktəbdə tədris şöbəsinin hər-
bi kafedralarında fiziki hazırlıq ka-
fedrasının rəisi polkovnik Rövşən
Cəbrayılov qonağı salamlayaraq,
Dini Qurumlarla İş üzrə Dövlət Ko-
mitəsinin Ali Hərbi Məktəbdə qeyd
olunan mövzuda təşkil etdiyi maarif-
ləndirmə tədbirini yüksək qiymətlən-

dirib. O, mövzunun əhəmiyyətini vur-
ğulayaraq, gəncləri radikal dini cərə-
yanların qurbanına çevrilməkdən
qorumağın, onları vətənpərvər ruhda
tərbiyə etməyin zəruriliyindən danı-
şıb. Polkovnik R.Cəbrayılov bildirib
ki, şəxsi heyətin vətənpərvərlik hissi,
mənəvi-psixoloji hazırlığı və döyüş
ruhu yüksək səviyyədədir.

Daha sonra çıxış edən Dini
Qurumlarla İş üzrə Dövlət Komitəsi
sədrinin müavini G.İsmayılov bildirib
ki, müasir dünyada dini radikalizm,
onun fəsadı olan ekstremizm və ter-

rorizm nəticəsində milyonlarla insan
ya öldürülüb, ya da öz doğma
vətənindən didərgin düşüb. O, təəs-
süflə qeyd edib ki, son zamanlar
dünyada dini zəmində baş verən ter-
rorun əksəriyyəti İslam dini pərdəsi
altında gizlənən, lakin İslamla heç bir
əlaqəsi olmayan terrorçu dəstələr tə-
rəfindən həyata keçirilir. 

Dünyada baş verən bu cür neqa-
tiv hadisələr fonunda tolerantlıq və
multikulturalizm mədəniyyətinin inki-
şaf etdirilməsinin vacibliyinə diqqət
çəkən G.İsmayılov söyləyib ki, bu ba-
xımdan ölkəmiz dünya üçün bir nü-
munədir: “Azərbaycanda tarixən
müxtəlif mədəniyyətlərin, dinlərin,
millətlərin, etnik qrupların nümayən-
dələri qarşılıqlı hörmət, birgə yaşayış
şəraitində bir ailə kimi yaşayıb və bu
ənənə günümüzdə də davam edir.
Ölkəmizdə dini etiqad azadlığı tam
təmin edilir və bütün dinlərin, xalqla-
rın, etnik qrupların nümayəndələri
eyni hüquqlara malikdirlər”.

Dini radikalizmə qarşı mübarizə-
də dini maarifləndirmə tədbirlərinin
əhəmiyyətindən danışan sədr müa-
vini  qeyd edib ki, Prezident İlham
Əliyevin rəhbərliyi ilə milli-mənəvi və
dini dəyərlərin qorunması istiqamə-
tində dövlət siyasəti həyata keçirilir.
Dövlət Komitəsinin tabeliyində Mə-
nəvi Dəyərlərin Təbliği Fondunun,
eyni zamanda, Azərbaycan İlahiyyat
İnstitutunun yaradılması bu siyasətin
bariz nümunəsidir.

Sonda bu cür maarifləndirici təd-
birlərin keçirilməsinin vacibliyi bir da-
ha  vurğulanıb, hərbi qulluqçuların
təklifləri dinlənilib, onları maraqlan-
dıran suallar cavablandırılıb.  

kapitan Şahin Cəfərzadə

“Radikal və ekstremist təmayüllü dini cərəyanların
mahiyyəti və gənclərə psixoloji təsir üsulları” 
mövzusunda maarifləndirici tədbir keçirilib

Daxili İşlər Nazirliyinin Daxili Qo-
şunlarının Ali Hərbi Məktəbində Və-
tənə, dövlətə xidməti hər şeydən üs-
tün tutan, savadlı, bacarıqlı və seç-
dikləri peşəni ürəkdən sevən zabitlər
hazırlanır. Tədris dövründə qazan-
dıqları bilikləri təkmilləşdirən kursant-
larımızın bəziləri Ali Hərbi Məktəbi
yüksək göstəricilərlə başa vururlar.
Belə gənclərin sorağını eşitmək hər
birimiz üçün sevindiricidir. 

Qəzetimizin bu sayında təhsil al-
dığı müddətdə yüksək nəticələrə nail
olduqlarına, hərbi xidmət vəzifələrini
nümunəvi yerinə yetirdiklərinə, hərbi
intizamın möhkəmləndirilməsində
fəal iştirak etdiklərinə görə həvəslən-
dirmə qaydasında “baş leytenant”
hərbi rütbəsinə layiq görülən üç hərbi
qulluqçu haqqında məlumat vermək
istərdik. 

Baş leytenant Rüfət Sadıqov
2000-ci il noyabrın 24-də ölkəmizin
dilbər guşələrindən sayılan İsmayıllı
rayonunun Çayqovuşan kəndində
anadan olub. 2007-2018-ci illərdə or-
ta təhsilini doğulub boya-başa çat-
dığı İsmayıllı rayonunun 5 nömrəli
tam orta məktəbində alıb. 2018-ci il-
də həmin məktəbi bitirən Rüfət 494
balla Ali Hərbi Məktəbə qəbul olu-
nub. “Fiziki hazırlıq və çağırışaqə-
dərki hazırlıq müəllimliyi” ixtisası üz-
rə bütün imtahanları əla və yaxşı
qiymətlərlə bitirən hərbi qulluqçumuz
67987 saylı hərbi hissədə xüsusi va-
sitələrin tətbiqi dəstəsinin xüsusi va-
sitələrin tətbiqi bölməsində götürmə
qrupunun komandiri vəzifəsinə təyin

olunub. 
Uşaqlıq illərindən hərbi xidmətə

maraq göstərdiyini deyən Rüfət Ali
Hərbi Məktəbdə təhsil aldığı illərdə
hərbçi peşəsinin sirlərini öyrənmək,
qazandığı bilikləri təkmilləşdirmək
üçün səylə çalışıb. 

Zabit kadrlarının hazırlanmasın-
da Ali Hərbi Məktəbin xüsusi əhə-
miyyət kəsb etdiyini deyən baş ley-
tenant R.Sadıqov bildirdi ki, peşəkar-
lıq, təkmilləşmə, müasir dünyagörü-
şü mükəmməl tədrisə bağlıdır: “Yük-
sək səviyyəli biliyə, bacarığa malik
zabitlərin yetişməsi üçün Daxili Qo-
şunların Ali Hərbi Məktəbində hər cür
şərait yaradılıb. Təlim-tədrisin keyfiy-
yətli təşkili, kursantların bilik səviyyə-
sinin artırılması isə həm Daxili Qo-
şunların komandanlığı, həm də mək-
təb rəisinin daima diqqət mərkəzində
olan məqamlardır”. 

Silahdaşının fikirlərinə dəstək
olan baş leytenant Camal Həsənli Ali
Hərbi Məktəbin məzunu olduğuna,
təhsilini uğurla başa vurduğuna, məhz
Daxili Qoşunların zabiti olduğuna gö-
rə qürurlandığını dedi. O, 2000-ci il
noyabrın 27-də Biləsuvar rayonun-
da doğulub. 2018-ci ildə Biləsuvar
rayon Çaylı kənd orta məktəbinin
11-ci sinfini bitirib. Elə həmin il qəbul
imtahanında 563 bal yığaraq Ali
Hərbi Məktəbə daxil olub. 2022-ci
ildə məktəbi “fiziki hazırlıq və çağı-
rışaqədərki hazırlıq müəllimliyi” ixti-
sası üzrə bitirib. 99713 saylı hərbi
hissədə xüsusi vasitələrin tətbiqi
dəstəsinin xüsusi vasitələrin tətbiqi

bölməsində xüsusi vasitələrin tətbiqi
qrupunun komandiri vəzifəsinə təyin
olunub. 

Hər bir gəncin Vətənə olan bor-
cunu layiqincə yerinə yetirməsinin
vacibliyini deyən zabitimiz bu yolda
hər cür məhrumiyyətlərə mətanətlə
sinə gərməyin lazımlı olduğunu xü-
susi olaraq vurğuladı. Əlavə olaraq
qeyd etdi ki, Ali Hərbi Məktəbdə təh-
sil aldığı müddət ərzində keçirilən
məşğələlər, habelə təlimlər onların
bilik və bacarıqlarının artırılmasında
önəmli rol oynayıb. 

Ali hərbi təhsil müddətində mə-
suliyyətinə, intizamına görə fərqlə-
nən üçüncü əlaçı hərbi qulluqçumuz
baş leytenant Nail Dadaşov 2000-ci
il iyulun 8-də Naxçıvan Muxtar Res-
publikasının Babək rayonunda ana-
dan olub. Orta təhsilini Bakı şəhəri-
nin Nizami rayonunda yerləşən Zən-
gi liseyində alan Nail 2018-ci ildə hə-
min liseyi müvəffəqiyyətlə bitirib. Qə-
bul imtahanında 529 bal toplayaraq
Ali Hərbi Məktəbə qəbul olunub.
67987 saylı hərbi hissədə xüsusi tə-
yinatlı dəstənin atəş təminatı qrupu-
nun komandiri vəzifəsinə təyin edilib. 

Ləyaqətli, məsuliyyətli komandir
kimi yetişməyi qarşısına məqsəd qo-
yan baş leytenant N.Dadaşov zabit
ləyaqətini və şərəfini hər şeydən üs-
tün tutur. 

Biz də, öz növbəmizdə, Ali Hərbi
Məktəbi bitirərək xidməti fəaliyyətdə
ilk addımlarını atan hərbçilərimizə
uğurlar arzulayırıq. 

baş leytenant Nigar Ağayeva

ALİ HƏRBİ MƏKTƏBİ fƏRqLƏNMƏ 
DİpLOMu İLƏ BİTİRƏN MƏZuNLAR

25033 saylı hərbi hissənin döyüş
hazırlığını yüksək səviyyədə qoru-
yub saxlayan, həvalə olunan tapşı-
rıqları uğurla yerinə yetirən bölmələ-
rindən biri komendant bölüyüdür. Bö-
lük komandirinin müavini baş leyte-
nant Mənsur Nağdan-Əliyev bildirdi
ki, hərbi hissənin döyüş bayrağı, an-
barları, parkın mühafizə və müdafiəsi
komendant bölüyünün şəxsi heyəti
tərəfindən təmin olunur. Bölük döyüş
xidmətinin yerinə yetirilməsində yük-
sək peşəkarlıq nümayiş etdirir.

Komandir müavini kimi baş ley-
tenant M.Nağdan-Əliyev də bu isti-
qamətdə üzərinə düşən vəzifələri
məsuliyyətlə yerinə yetirir. 

Bölük komandirinin müavini qeyd
etdi ki, hərbi şəhərciyin mühafizə və
müdafiəsini təşkil edən qarovulun
üzərinə böyük məsuliyyət düşür. Bu
baxımdan xidmətə cəlb olunan hərbi
qulluqçuların sağlamlığı, mənəvi-
psixoloji hazırlıq durumu daim diqqət
mərkəzində saxlanılır. Bölüyün şəxsi
heyəti ilə gündəlik olaraq keçirilən
məşğələlər barədə söhbət açan
baş leytenant M.Nağdan-Əliyev hər-
bi qulluqçuların bilik və bacarıqlarının
artırılmasında həmin məşğələlərin
böyük əhəmiyyəti olduğunu bildirdi.
Keyfiyyətli məşğələlərin və təlimlərin
nəticəsidir ki, bu gün şəxsi heyət

postlarda xidmət apararkən daha
ayıq-sayıq, çevik olur, tapşırılmış ob-
yektlərin mühafizəsini qüsursuz ye-
rinə yetirir.

Bundan əlavə, xidmətə cəlb edil-
dikdən öncə müvafiq plana əsasən,
bölük komandiri və onun müavinləri
tərəfindən hərbi qulluqçularla təlimat

keçirilir, fərdi qaydada hər biri ilə söh-
bətlər aparılır, mənəvi-psixoloji vəziy-
yətləri öyrənilir, müvafiq nizamnamə-
nin maddələri çatdırılır. Hərbi qulluq-
çuların sağlamlığı tibb xidmətinin
həkimləri tərəfindən yoxlanılır və
ciddi nəzarətdə saxlanılır. Həmçinin,
tərbiyə bölməsinin təlimatçı-psixolo-
qu leytenant İxtiyar Ağayev də xid-

mətə cəlb olunan şəxsi heyətlə fərdi
qaydada söhbət aparır. Bu zaman
problemi aşkar olunanlar xidmətdən
kənarlaşdırılırlar.

Postlarda saatdarların vaxtlı-vax-
tında dəyişilməsi ilə yanaşı, silahın
doldurulub-boşaldılması zamanı təh-
lükəsizlik qaydalarına ciddi riayət
olunması, həmçinin, asudə vaxtın
səmərəli təşkili - müxtəlif növ ədəbiy-
yatların, dövri mətbuatın mütaliəsi,
stolüstü oyunların oynanılması da
bölük komandiri və müavinləri tərə-
findən nəzarətdə saxlanılır. 

Əminliklə söyləmək olar ki, bu
gün hərbi hissənin komendant bölü-
yünün şəxsi heyətinin mənəvi-psixo-
loji durumu yüksəkdir. Bu işdə bölük
komandirinin tərbiyə işləri üzrə müa-
vini leytenant Rizvan Sultanovun da
uğurlu fəaliyyəti təqdirəlayiqdir. 

Baş leytenant M.Nağdan-Əliyev
vəzifələrinin öhdəsindən layiqincə
gələn hərbi qulluqçulardan baş əs-
gər Mirzə Cabbarov, əsgərlər Röyal
Rəsulov, Xəyal Rəsulov və Murad
Ələkbərovun adlarını qeyd etdi.

kapitan Xədicə Hacızadə

YÜKSƏK  DÖYÜŞ  HAZIRLIĞI  VƏ  MÖHKƏM
HƏRBİ  İNTİZAMA  NAİL  OLAN  BÖLÜK

məramına görə fərqlənib. İşğalçı müharibə-
lər həmişə lənətlənib. Hərbi təcavüzə, iş-
ğalçılara qarşı aparılan Vətən müharibələri
isə hər bir dövrdə dövlət və xalqın şərəf
məsələsi sayılıb, ədalətin bərpa olunması-
na yönəlib. İstər Birinci Qarabağ müharibə-
si, istərsə də Aprel döyüşləri və 44 günlük
Vətən müharibəsində Azərbaycan haqlı tə-
rəf olub, xalqımız öz torpaqlarını müdafiə
edib, ordumuz ölkəmizin ərazi bütövlüyü-
nün bərpası naminə döyüşüb, ədalətsizliyə
son qoymağı əsas məqsəd kimi həyata ke-
çirib. İşğalçı Ermənistan hərb meydanında
məğlubiyyətə uğrayaraq 2020-ci il noyabrın
10-da kapitulyasiya aktını imzalayıb. Bu
gün qalib dövlət və xalq adını daşıdığımıza
görə şəhidlərimizə, habelə qazilərimizə
minnətdarıq. Onların qəhrəmanlıq və fəda-
karlıq nümunələri daim ehtiramla xatırlana-
raq iftixarla vurğulanacaq. 

Çavuş Abdullayev Həsən Aydın oğlu
Daxili İşlər Nazirliyinin Daxili Qoşunlarının
44 gün davam edən Vətən müharibəsində
şəhid olan hərbi qulluqçularından biridir.
O, 1990-cı ilin oktyabr ayının 15-də Kəlbə-
cər rayonunun Zivel kəndində doğulub.
Aydın Abdullayev və Əfruz Abdullayevanın
3 övladından yaşca böyüyü idi. Gülnar adlı
bacısı və İsmayıl adlı qardaşı var. Abdulla-
yevlər ailəsi 1993-cü ilin aprel ayında Er-
mənistanın hərbi təcavüzü nəticəsində Kəl-
bəcər rayonundan məcburi köçkün düşüb.
Həmin vaxt Həsənin heç 3 yaşı tamam ol-
mamışdı. Məcburi köçkün olaraq İsmayıllı
rayonunun Quşencə kəndində məskunla-
şıblar. Sonrakı dövrdə ailə İsmayıllı rayo-
nunda məcburi köçkünlər üçün salınmış
Qarabağ qəsəbəsinə köçüb. 

Həsənin atasının əmisi və atasının da-
yısı 1941-1945-ci illərdə faşistlərə qarşı vu-
ruşublar, bugünədək onların taleyi məlum
deyil.

Birinci Qarabağ müharibəsi zamanı
Həsənin bibisi oğlu Nadir Heydərov şəhidlik
zirvəsinə ucalıb. 

Doğma yurddan ayrıldığı uzun illər ər-
zində bu ailədə həmişə Kəlbəcər haqqında
söhbət açılıb, elin geriyə qayıdacağı gün
üçün dualar səsləndirilib, eləcə də qurban
kəsiləcəyi niyyəti də söylənilib. Kəlbəcərin
dağları, meşələri, şəlalələri, bulaqları, saz-
lı-sözlü obaları haqqında valideynlərinin da-
nışdıqlarına Həsən uşaq yaşlarından ma-
raq və həsrətlə qulaq asıb.

Quşencə kəndində yerləşən şəhid
Əhmədağa Babayev adına tam orta mək-
təbdə 11 il oxuyaraq buranın məzunu olan
Həsənin attestatında çağırışaqədərki hazır-
lıq fənnindən yaxşı qiymət yazılıb. Hələ
məktəbli olduğu illərdə hərbi xidmətə ha-
zırlaşıb. Fiziki tərbiyədən isə əla qiymət
alıb. Bir müddət idmanın karate növü ilə
məşğul olub. Ailədə və məktəbdə etdiyi
söhbətlər zamanı o, hərbçi peşəsinə xüsusi

rəğbət bəslədiyini, məcburi köçkün olaraq
hansısa rahat peşə barədə düşünmədiyini
bildirib. Müəllimləri də onun vətənpərvərlik
tərbiyəsinə öz layiqli töhfələrini veriblər. 

2009-cu ilin aprel ayında Həsən müd-
dətli həqiqi hərbi xidmətə çağırılıb. Müdafiə
Nazirliyinin Bakı ətrafındakı “N” saylı hərbi
hissəsində xidmət keçib, zirehli texnikalar
bölüyündə PDM-2 (piyadanın döyüş maşı-
nı) üzrə sürücü-mexanik vəzifəsi ona hə-
valə olunub. 2010-cu ilin oktyabr ayında
hərbi xidmətdən tərxis edilib. 

Hərbi xidmətdən ehtiyata buraxıldıqdan
sonra dam örtükləri hazırlanan sexdə usta
işləyən Həsən ailənin dolanışığına öz kö-
məyini əsirgəməyib, ancaq o, bununla da-
xilən rahatlıq tapmayıb. Ürəyi Vətən eşqi ilə
döyünən, ata-baba yurdunun nisgili ilə ya-
şayan Həsən həyatını hərbi xidmətə bağla-
maq barədə qəti qərarını verib. 

Dövlətçiliyimizin təhlükəsizliyinin sütun-
larından biri və peşəkar, döyüş təcrübəli
hərbi qurum olan Daxili Qoşunlarda xidmət
etməyi özünə şərəf bilən Həsənin müraciəti
komandanlıq tərəfindən müsbət cavablan-
dırılıb. 2013-cü ilin iyun ayının 4-də Həsən
Daxili Qoşunlarda müddətdən artıq həqiqi
hərbi xidmətə başlayıb. 17072 saylı hərbi
hissədə xüsusi vasitələrin tətbiqi dəstəsinin
xüsusi vasitələrin tətbiqi bölməsində atıcı,
xüsusi təyinatlı dəstənin avtomobil yarım-
qrupunda sürücü, xüsusi həmlə qrupunda
qumbaraatan köməkçisi və atıcı-sanitar və-
zifələrində layiqincə xidmət edərək koman-
danlığın etimadını doğruldub. Göstərilən böl-

mələrin xüsusiyyətlərindən irəli gələn bilik-
ləri dərindən mənimsəyib, təyin olunduğu
vəzifələrdə praktiki bacarıqlarını artırıb. Dö-
yüş və mənəvi-psixoloji hazırlığında əzm-
karlıq göstərib. Təhkim olunan silah və xü-
susi vasitələr, avtomobildən məharətlə isti-
fadə edib. Təlimlər və məşğələlər zamanı
yüksək nəticələrə nail olub. Hərbi kollektiv-
də ciddi davranışı ilə seçilib, silahdaşlarının
hörmətini qazanıb. Nümunəvi xidmətinə
görə komandirləri tərəfindən dəfələrlə mü-
kafatlandırılıb. Hərbi xidməti dövründə əsl
döyüşçüyə xas keyfiyyətlərə yiyələnib. Xid-
məti tapşırıqların icrasına cəlb olunarkən
qoşunların nüfuzuna heç vaxt xələl gətirmə-
yib, öz vəzifələrini vicdanla yerinə yetirib. 

Ailəsi onun hərbi xidməti ilə qürur du-
yub, doğmalarının mənəvi dəstəyi Həsəni
daha da ruhlandırıb. Qardaşı İsmayılı da
Daxili Qoşunların sıralarında müddətdən
artıq həqiqi hərbi xidmətə həvəsləndirib.
İsmayıl 2016-cı ilin noyabr ayından 2021-ci
ilin yanvar ayınadək 67987 saylı hərbi his-
sənin xüsusi vasitələrin tətbiqi dəstəsində
xidmət keçib. 

2020-ci ilin sentyabr ayının 27-də or-
dumuzun düşmən üzərinə əks-hücumu ilə
başlayan Vətən müharibəsində Həsən ön
cəbhəyə ilk göndərilən hərbi qulluqçuların
arasında olub, doğma yurdu Kəlbəcər isti-
qamətində vuruşub. Bu, Həsənin həyatının
ən başlıca missiyasının gerçəkləşdiyi vacib
məqam idi. Xüsusi təyinatlı Murovdağın
aşırımları və zirvələrində qısa, lakin şərəfli
döyüş yolu keçib. Uşaq ikən didərgin sa-
lındığı Zivel kəndinə döyüşçü olaraq qə-
dəm basmağı, orada bayrağımızı ucaltma-
ğı, işğal altındakı torpaqlarımızı azad gör-
məyi arzulayırdı. 

Vətən müharibəsi iştirakçısı, 16073 saylı
hərbi hissədə xüsusi təyinatlı dəstənin ko-
mandiri polkovnik-leytenant Zaur Rəhimov
bundan əvvəl 17072 saylı hərbi hissədə
xüsusi təyinatlı dəstənin komandiri olduğu
müddətdə Həsən onun tabeliyində xidmət
edib. Dəstə komandirinin sözlərinə görə,
hərbçiyə aid bütün müsbət xüsusiyyətlər
Həsəndə cəmlənmişdi. İntizamlı, yüksək dö-
yüş qabiliyyətli və cəsur xüsusi təyinatlı idi.
Xidmət zamanı Ağstafa rayonunda və Gən-
cə şəhərində ictimai təhlükəsizliyin qorun-
ması üzrə xüsusi əməliyyatlara cəlb olu-
nub. Daxili Qoşunların xüsusi təyinatlı dəs-
tələri arasında yarışlarda iştirak edərək qa-
lib yerlərə sahiblənib. 

Polkovnik-leytenant Z.Rəhimov məlu-
mat verdi ki, döyüş sınağında da Həsən qə-

tiyyət və peşəkarlıq nümayiş etdirib. Mürək-
kəb relyefə malik Murovdağ silsiləsinin əra-
zisində mövqelənmiş təcavüzkarın postla-
rına hücum edərkən Həsən qorxmaz dö-
yüşçü kimi silahdaşlarını ruhlandırıb, avto-
mat silahı ilə onlarla işğalçının həyatına
son qoyub. 

Vətən müharibəsi qazisi, ehtiyatda olan
baş çavuş Elnur Cəfərov Həsənin dostu və
silahdaşı kimi onun haqqında xatirələrini
bölüşdü. 2013-cü ildən bir-birilərini tanıdıq-
larını deyən Elnur dostunun xeyirxah, sözü
və əməli bütöv, qayğıkeş insan, etibarlı si-
lahdaş olduğunu vurğuladı. Hərbi qulluqçu
olaraq həmişə özünə tələbkar yanaşıb.
Söhbətlərində ailəsinin məcburi köçkünlük
həyatının çətinliklərindən, Kəlbəcərsiz ya-

şamağın iztirabından, müharibə başlayar-
sa, döyüşə könüllü gedəcəyindən danışıb. 

Qazi söylədi ki, Vətən müharibəsində
o və Həsən ayrı-ayrı qrupların tərkibində
döyüşüblər. Dostunun şəhadətə ucalması
barədə 5 gün sonra xəbər tutan Elnur çox
sarsılıb. Özü oktyabrın 6-da ağır yaralandı-
ğından döyüş yolunu davam etdirə bil-
məyib. 

17072 saylı hərbi hissədə xüsusi təyi-
natlı dəstənin istehkamçı yarımqrupunda
istehkamçı-radiotelefonçu, Vətən mühari-
bəsi iştirakçısı çavuş Elçin Əhmədağalı
Həsənin döyüş yolunun bütün məqamları
barədə məlumatlı olan hərbi qulluqçudur.
Söylədi ki, onu 2013-cü ilin iyun ayından
tanıyıb. 17072 saylı hərbi hissədə eyni böl-
mədə xidmətə başlayıblar, sonra xüsusi tə-
yinatlılar kursunu bitirərək, dəstəyə keçiri-
liblər. Elçin qeyd etdi ki, Həsən vətənpər-
vər, xüsusi təyinatlı məsləyinə sadiq qalan,
dözümlü, iradəli, mətin hərbi qulluqçu olub.
Silahdaşlarına “Milli Qəhrəman, şəhid
Mübariz İbrahimovun yolunu davam etdir-
mək şərəfdir” – deyib. Bakıya yolu düşəndə
mütləq qəhrəmanın məzarını ziyarət edib. 

Hərbi qulluqçu məlumat verdi ki, Vətən
müharibəsində Həsənin ilk döyüşü Murov-
dağ ərazisində “Canavar sağ” adlanan

yüksəklikdəki mövqenin alınmasında olub.
Qarşıya qoyulan döyüş tapşırığını o və si-
lahdaşları mərdliklə yerinə yetiriblər. Baxdı-
ğım videolardan birində dağların başından
duman çəkilərkən Kəlbəcər rayonuna açı-
lan gözəl mənzərə görünür. Murovdan hə-
min mənzərəni görmüş Həsən qeyri-adi se-
vinc hissini yaşayıb. 

Sentyabrın 30-da günortadan sonra
“Canavar sağ”dan Çiçəklidağ yüksəkliyinə
doğru irəliləyərkən Həsənin yanına düşmə-
nin minaatan mərmisi düşərək partlayıb,
nəticədə bir neçə nahiyədən qəlpələrlə ağır
yaralanaraq yerindəcə şəhid olub. Həmin
anda şəhidin yanında Elçin, bir də Sabir
adlı döyüşçü vardı. Oktyabrın 1-də şəhidin
nəşi təxliyyə olunub. 

3 oktyabr 2020-ci il tarixli ölüm haqqın-
da şəhadətnamədə isə çavuş H.Abdullaye-
vin 2020-ci il sentyabrın 28-də Göygöl ra-
yonunun Toğanalı kəndində, hərbi əməliy-
yat nəticəsində başın açıq yarası səbəbin-
dən şəhid olduğu barədə qeydlər öz əksini
tapıb. Bu qeydlər döyüşçülərin verdikləri
məlumatlarla uzlaşmır.

Şəhid hərbi qulluqçumuz İsmayıllı ra-
yonunun Quşencə kəndinin qəbiristanlığın-
da dəfn olunub. Mərhumun üzərindəki bay-
raq və Murovdağdan götürdüyü bir neçə
ədəd daş ailəsinə verilib. 

Azərbaycan Respublikası Prezidentinin
imzaladığı 15.12.2020-ci il, 29.12.2020-ci il
tarixli müvafiq sərəncamlarla çavuş H.Abdul-
layev ölümündən sonra “Vətən uğrunda” və
“Kəlbəcərin azad olunmasına görə” medal-
ları ilə təltif edilib. 

Qeyd edim ki, 44 günlük Vətən mühari-
bəsində bu nəslin yeganə şəhidi Həsəndir.
O, ailə qurmayıb. Qardaşı İsmayıl DİN-in
Baş Mühafizə İdarəsinin Şamaxı Regional
Mühafizə Şöbəsində polis nəfəri vəzifəsin-
də xidmət edir. Abdullayevlər ailəsinin ya-
şadığı evdə şəhidin xatirə guşəsi yaradılıb. 

“İsmayıllı şəhidləri” və “Memorial. Vətən
müharibəsi şəhidləri. 957 qəhrəmanın bioq-
rafiyası. I cild” kitablarında, həmçinin, “Azər-
baycan”, “Polis” və “İsmayıllı xəbərləri” qə-
zetlərində Həsənin döyüş yolu işıqlandı-
rılıb. Döyüşçü haqqında videoçarxlar hazır-
lanıb. Quşencə kənd tam orta məktəbində
şəhidin adına sinif var. Kənddə onun şəkli
əks olunan plakat da quraşdırılıb. 

Atasının oğlu haqqında yazdığı şeirlər-
dən birində belə bir bənd var:

Murov, sənə qurban olum,

Oğlum səndə can veribdi.

Torpağını sulamağa

Damarından qan veribdi.

Aydın kişi Həsənin məzarı önündə bu
sözləri söyləyib: “Vətən torpağına tökülən
qanın Vətənə halal olsun, oğul!”. 

Allah rəhmət eləsin!

Yalçın Abbasov

SON  DÖYÜŞÜ  DOĞMA  YURDU
KƏLBƏCƏRİN  ASTANASINDA  OLDU...

Şəhidlərimiz

44 günlük Vətən müharibəsində igid
oğullarımız Vətən torpağı naminə mərdliklə
döyüşlərdə iştirak edərək can verdilər, qan
tökdülər. Şəhadətə ucalan hərbi qulluqçu-
larımızın və qazilərimizin sayəsində xalqı-
mız, dövlətimiz qələbə qazandı, düşmən
qarşımızda diz çökdü, milli ruhumuz dir-
çəldi. Qəhrəmanlıq tariximizə əlavə olunan
igid hərbçilərimizin adları, əlbəttə ki, xalqı-
mızın yaddaşında əbədi olaraq qalacaqdır. 

Bu gün cəmiyyətdə şəhid hərbi qulluq-
çulara və onların ailə üzvlərinə dərin rəğbət
və ehtiram nümayiş etdirilir. Onların həyatı
və şücaət, mərdlik, qəhrəmanlıq nümunə-
ləri ilə zəngin olan xidməti-döyüş fəaliyyəti
gənclərə örnək göstərilir. 

Ölkə başçısı, Silahlı Qüvvələrin Ali Baş
Komandanı cənab İlham Əliyevin də şəhid
ailələrinə daim göstərdiyi diqqət və qayğı
göz önündədir. Şəhid ailələrinin sosial-
məişət problemlərinin aradan qaldırılması,
ehtiyaclarının ödənilməsi istiqamətində
respublikamızda həyata keçirilən tədbirlər
təqdirəlayiqdir. 

Məlumdur ki, 44 günlük Vətən müha-
ribəsində Daxili İşlər Nazirliyinin Daxili Qo-
şunlarının şəxsi heyəti də iştirak edib. On-
lardan 66 nəfəri şəhidlik zirvəsinə ucalıb.  

Daxili İşlər Nazirliyinin rəhbərliyi və Da-
xili Qoşunların komandanlığı tərəfindən şə-
hid ailələri ilə bağlı məsələlər daim diqqət
mərkəzində saxlanılır. 

Daxili Qoşunların 25033 saylı hərbi his-
səsində xidməti ezamiyyətdə olarkən hərbi
hissə komandanlığının və bir neçə hərbi
qulluqçunun Astara rayonunun Lovayın
kəndində yaşayan, Daxili Qoşunların şəhid
hərbi qulluqçusu baş çavuş Babayev
Orxan Sədail oğlunun ailəsinə baş çəkməsi
də göstərilən qayğının təzahürüdür. 

Şəhidin atası Sədail kişi oğlu barədə fə-
xarətlə və qürurla danışdı. Bildirdi ki, oğlu
Orxan 1994-cü il dekabrın 24-də Astara ra-

yonunun Lovayın kəndində doğulub, ailə-
nin üçüncü övladı idi. Lovayın kənd tam or-
ta məktəbinin məzunu olan Orxan çağırışa-
qədərki hazırlıq fənninə və idmana xüsusi
maraq göstərib. Orta təhsilini tamamladıq-
dan sonra ailəsinə təsərrüfat işlərində kö-
məklik göstərib.  

Şəhidin anası Maisə Babayeva söylədi
ki, oğlu Orxan xasiyyətcə sakit, təvazökar,
təmkinli, böyük-kiçik yeri bilən və dost-ta-
nış arasında hörmət qazanan gənc olub.
2013-cü ilin yanvar ayında müddətli həqiqi
hərbi xidmətə çağırılıb. Daxili Qoşunların
25031, 17072 saylı hərbi hissələrində hərbi
xidmət keçib. 2014-cü ilin iyul ayından isə
müddətdən artıq həqiqi hərbi xidmətə ke-
çirilib. Daxili Qoşunların 12318 saylı hərbi
hissəsində müxtəlif vəzifələrdə xidmət
edib, özünü nizam-intizamlı, əzmkar hərbi
qulluqçu kimi göstərib. Vətən müharibəsi
başlayanda hərbi hissənin “Yarasa” şərti
adını daşıyan xüsusi təyinatlı dəstəsinin

xüsusi həmlə qrupunda atıcı-qumbaraatan
kimi döyüşlərə qatılıb. Ailə üzvləri Orxanın
ön cəbhədə döyüşdüyündən məlumatsız
olublar. Müharibə günlərində yalnız bir də-
fə ailəsi ilə əlaqə saxlayıb, qardaşı ilə
danışıb. 

Şəhidin döyüşçü yoldaşları, eləcə də
vaxtilə xidmət etdiyi 12318 saylı hərbi his-
sənin hərbi qulluqçuları, həmçinin, 25033
saylı hərbi hissənin komandanlığı tez-tez
ailəyə baş çəkirlər. Sədail kişi deyir ki,
Orxanın döyüş yolu barədə məlumatları da
onlardan alıb. Döyüşçü yoldaşları ailəyə
məlumat veriblər ki, Orxan Cəbrayıl, Füzuli,
Xocavənd rayonunun Hadrut qəsəbəsi və
Şuşa istiqamətində aparılan döyüş əməliy-
yatlarında fəal iştirak edib, cəsarətlə düş-
mənin üzərinə irəliləyib, dəqiq atəş zərbə-
ləri ilə təcavüzkarın xeyli sayda canlı qüv-
vəsini məhv edib. Orxanın son döyüşü isə
noyabrın 7-də Şuşanın təxminən 400-500
metr yaxınlığındakı mövqedə olub. Mina-

atan mərmisinin partlayışı nəticəsində ağır
qəlpə yaraları alan Orxan yerindəcə şəha-
dətə yüksəlib. Şəhidin nəşi noyabrın 9-da
döyüş zonasından çıxarılıb. Orxanın şəhid
olduğu xəbəri ailəsinə noyabrın 10-da çat-
dırılıb, noyabrın 11-də isə cənazəsi gəti-
rilib. Mayisə ana bir gün boyunca evlərinin
həyətində yağışın altında oğlunun cəna-
zəsini gözləyib. Şəhid hərbi qulluqçumuz
Astara rayonunun Ojəkəran kəndinin qəbi-

ristanlığında dəfn olunub. Lovayın kəndin-
də Babayevlər ailəsinin öz təşəbbüsü ilə
şəhidin xatirəsinə abidə-bulaq kompleksi
yaradılıb. Evdə xatirə guşəsi düzəldilib.

Şəhidin atası oğlunun inanclı insan ol-
duğunu bildirdi. O, atası ilə söhbətlərində
bir gün müharibə başlayarsa, könüllü ola-
raq cəbhəyə getməyi və şəhidlik zirvəsinə
ucalanadək döyüşməyi arzuladığını da
söyləyib. Döyüşçü yoldaşları da Orxan
haqqında danışarkən onun özünə şəhidlik
arzuladığını deyiblər. 

Maisə ana Orxanın vaxtilə təhsil aldığı
Lovayın kənd tam orta məktəbində gündüz
növbəsində gözətçi işləyir. Ailənin Orxan-
dan başqa daha üç oğul övladı var. İlkin
Babayev və Elvin Babayev müxtəlif sahə-
lərdə çalışırlar. Digər oğul övladı Qismət
isə hazırda polis orqanlarının sıralarında
Vətənə xidmətini uğurla davam etdirir. Ailə
Qismətin polis orqanlarına xidmətə qəbul
edilməsini Daxili İşlər Nazirliyinin rəhbərliyi-

nin ailəyə göstərdiyi xüsusi qayğının təza-
hürü olaraq qiymətləndirir.  

Ümumiyyətlə, müharibədən ötən iki ilə
yaxın müddət ərzində istər Daxili İşlər Na-
zirliyinin rəhbərliyi, istərsə də Daxili Qoşun-
ların komandanlığı tərəfindən onlara göstə-
rilən xüsusi diqqət və qayğıdan razı qal-
dığını söyləyən Babayevlər ailəsi buna
görə dərin minnətdarlığını ifadə etdi.

kapitan Xədicə Hacızadə

ŞƏHİD  AİLƏLƏRİ  HƏR  ZAMAN  DİQQƏT  MƏRKƏZİNDƏDİR

Daxili Qoşunların komandanlığı polkovnik-leytenant Nadir Musayevə atasının

vəfatından kədərləndiyini bildirir və dərin hüznlə başsağlığı verir.

Daxili Qoşunların Veteranlar şurası istefada olan tibb xidməti mayoru

Məhəmməd Məmmədovun vəfatından kədərləndiyini bildirir və ailəsinə dərin
hüznlə başsağlığı verir.

Azərbaycan milli mətbəxi qədim ənənə-
lərə malikdir, eyni zamanda, dadlı yemək-
lərlə zəngindir. Milli mədəniyyətimizin mü-
hüm hissəsi sayılan mətbəximizdə 2000-ə
yaxın xörək növü məlumdur. Milli mətbəxi-
mizin tarixi elə xalqımızın tarixi qədər qə-
dimdir, desək, əlbəttə ki, yanılmarıq. Ye-
məklərinin dadına və hazırlanmasına görə
daha çox Şərq mətbəxinə yaxın olan milli
kulinariyamızın xüsusiyyətlərini dərindən öy-
rənmək, milli adət-ənənələrimizi qoruyub sax-
lamaq və təbliğ etmək isə olduqca vacibdir. 

İyun ayının 13-dən 18-dək Daxili Qo-
şunların 12576 saylı hərbi hissəsində hissə
komandirinin müvafiq əmrinə əsasən, “Və-
tənim Azərbaycanı tanıyaq - 3” layihəsi çər-
çivəsində “Azərbaycanın milli mətbəxini ta-

nıyaq” adlı müsabiqə keçirilib. Layihənin
əsas məqsədi hərbi qulluqçuların Vətənə,
millətə, dövlətə sadiqlik ruhunda tərbiyə
edilməsi, Vətənə sevgi hissinin aşılanması

və milli adət-ənənələrimizin qorunması
olub. Müsabiqəyə hərbi hissənin 13 şöbə
və xidməti komandalar şəklində, müxtəlif
şərti adlarla qatılaraq öz bacarıqlarını sərgi-
ləyib, milli mətbəximizə aid olan gözəl
təamlar - şah plov, dovğa, paxlava və sair
hazırlayaraq münsiflər heyətinə təqdim
edib. 

Komandaların qiymətləndirilməsi əsa-
sən onların say tərkibinə, geyiminə, gigi-
yenik və sanitar qaydalara riayət olunması-
na, süfrənin dizaynına, xörəklərin vaxtında
süfrəyə verilməsi ardıcıllığına, komanda

üzvlərinin yeməkləri təqdim etməsinə, ye-
məyin dadına, süfrənin yığışdırılması, qo-
naqların yola salınmasına görə həyata ke-
çirilib. Hər komanda sadalanan kateqoriya-
lar üzrə 10 ballıq sistemlə qiymətləndirilib. 

Yarışın nəticələrinə əsasən, 576 balla
“Bakı simfoniyası” şərti adı altında yarışan
Funksional-diaqnostika şöbəsi 1-ci yerə la-
yiq görülüb. “Aslanlar” şərti adı ilə hərbi his-
sənin qərargahı 546 balla 2-ci, “Qarabağ”
şərti adı ilə Qəbul şöbəsi isə 515 balla 3-cü
yeri tutub.

Bu cür əyləncəli müsabiqələrin hərbi
qulluqçuların mənəvi-psixoloji hazırlığına
müsbət təsir göstərməsini nəzərə alaraq,
gələcəkdə də bu kimi tədbirlərin təşkil olu-
nub keçirilməsi nəzərdə tutulub.

kapitan Xədicə Hacızadə

“AzƏRBAycAnIn  MİLLİ  MƏTBƏXİnİ 
TAnIyAQ” ADLI  MüSABİQƏ KEÇİRİLİB

NÜMUNƏVİ XİDMƏT

Baş əsgər Əmrah Quluzadə Daxili
Qoşunların 25033 saylı hərbi hissəsinin
nümunəvi xidmətilə fərqlənən, nizam-in-
tizamlı və bacarıqlı hərbi qulluqçuların-
dandır. Öz vətənpərvərliyi ilə seçilən hər-
bi qulluqçu komandirlərinin, əsgər yoldaş-
larının hörmət və etimadını qazanıb. 

O, 2002-ci ilin noyabr ayının 22-də
Bakı şəhərində anadan olub. 2018-ci ildə
Bakı şəhəri, Abşeron rayonunda yerləşən
45 nömrəli tam orta məktəbin 9-cu sinfini
bitirib. Uşaqlıqdan idmanın cüdo növü ilə
məşğul olan hərbi qulluqçumuzun nailiy-
yətləri də var. Belə ki, o, Sumqayıt şəhəri
üzrə birincilik uğrunda keçirilən yarışın
qalibidir. 2021-ci ilin yanvar ayında müd-
dətli həqiqi hərbi xidmətə çağırılıb. 12318
saylı hərbi hissədən sonra xidmətini
25033 saylı hərbi hissənin patrul bölüyün-
də davam etdirir. Hazırda patrul bölüyün-
də baş pulemyotçu vəzifəsindədir. 

Hələ uşaq yaşlarından hərbçi olmaq
istədiyini bildirən Əmrah Daxili Qoşunla-
rın sıralarında Vətənə xidmət etməyi özü
üçün ən böyük fəxarət hesab edir. Hərbi
biliklərə xüsusilə maraq göstərir. Daima
öz üzərində çalışır, çünki yaxşı başa dü-
şür ki, hərbi qulluqçu yalnız bu yolla qar-

şıya qoyulan xidməti-döyüş tapşırıqlarını
uğurla yerinə yetirə, eləcə də qəflətən ya-
rana biləcək maneələri aradan qaldıra bi-
lər. Bunun nəticəsidir ki, əsgər Ə.Quluza-
də istənilən çətinliyin  öhdəsindən lazı-
mınca gəlir. Xidmətin məsuliyyətini dərin-
dən dərk edərək üzərinə düşən vəzifələ-
rin icrasına vicdanla yanaşır. 

Sıralarımızda onun kimi məsuliyyətli
və bacarıqlı hərbi qulluqçular çoxdur. 

kapitan Xədicə Hacızadə

VƏzİfƏLƏRİnİn  İcRASInA  MƏSULİyyƏTLƏ
yAnAŞAn  İnTİzAMLI  ƏSGƏR

Türkiyə 60 milyard dollarlıq 800

müdafiə layihəsi həyata keçirir

Türkiyədə 20 il əvvəl 5,5 milyard ABŞ
dolları dəyərində 62 müdafiə layihəsi həya-
ta keçirilirdisə, hazırda bu rəqəm 60 milyard
ABŞ dolları dəyərində 800 müdafiə layihə-
sinə yaxınlaşıb. Bu layihələrin yarıdan çoxu
son 5 ildə başladılıb.

“Poliqon” xəbər verir ki, bu sözləri Tür-
kiyə Müdafiə sənayesi naziri İsmail Dəmir
deyib. Nazirin sözlərinə görə, Türkiyənin
müdafiə sənayesi məhsullarını ixrac etdiyi
ölkələrin sayı 170-ə çatıb.

Qeyd edək ki, Türkiyənin müdafiə və
aviasiya məhsullarının ixracı 2019-cu ildə
2 milyard 740 milyon, 2020-ci ildə 2 milyard
279 milyon, 2021-ci ildə isə 3,2 milyard ABŞ
dolları təşkil edib.

HƏRBİ XƏBƏRLƏR .YENİLİKLƏR .

HƏRBİ  QULLUQÇUMUz  AVRoPA
ÇEMPİonATInIn  QALİBİ  oLUB

idman

İyunun 1-dən 6-na kimi Yunanıstanın
Heraklion şəhərində usta cüdoçular ara-
sında keçirilən Avropa çempionatında
Daxili Qoşunların İdman komandasında
baş məşqçi - baş müəllim mayor Emil
Hüseynov ölkəmizi layiqincə təmsil edib.
32 ölkədən 149 idmançının iştirak etdiyi
çempionata hərbi qulluqçumuz 100 kq
çəkidə qatılıb. Qələbə iddiası ilə döyüşə
başlayan təmsilçimiz 5 görüş keçirərək
hamısında təmiz qələbə ilə kürsünün 1-ci
pilləsinə yüksəlib. Qeyd edək ki, bu onun
ilk qələbəsi deyil. Beynəlxalq turnirlərdə
Daxili Qoşunları müvəffəqiyyətlə təmsil
edən idmançımız haqqında dəfələrlə
qəzetimizdə materiallar dərc olunub. 

Daxili Qoşunların idman şərəfini layi-
qincə qoruyan mayor E.Hüseynov 8 ya-
şından idmanın sambo, cüdo növləri ilə
məşğul olur. İdmana olan sevgisi zaman
keçdikcə onu peşəkar idmançıya çevirib.
1996-cı ildə gənclər arasında keçirilən Av-
ropa çempionatında 3-cü yerə layiq görü-
lərək, cüdo üzrə idman ustası adını qaza-
nıb. 1994-1998-ci illərdə Azərbaycan Döv-
lət Bədən Tərbiyəsi və İdman Akademi-
yasında, 2001-2005-ci illərdə isə Daxili
İşlər Nazirliyinin Polis Akademiyasında
ali təhsil alıb. Müddətli həqiqi hərbi xid-
mətini də Daxili Qoşunların İdman ko-
mandasında keçib. Müddətdən artıq hə-
qiqi hərbi xidmətə 1999-cu ildə 16075

saylı hərbi hissədən başlayıb. Bu hərbi
hissədə müxtəlif vəzifələrdə xidmət edən
hərbçimizə 2002-ci ildə “leytenant” hərbi
rütbəsi verilib. 

Ümumilikdə, Daxili İşlər Nazirliyində
keçirilən yarışların hər zaman fəal iştirak-
çısı olan mayor E.Hüseynov dəfələrlə
respublika çempionu adına layiq görülüb. 

Biz də “Əsgər” qəzeti olaraq idmançı
hərbi qulluqçumuzu növbəti qələbəsi mü-
nasibətilə təbrik edir, Daxili Qoşunların
idman şərəfini ləyaqətlə qoruyan, idman
yarışlarında Azərbaycan bayrağını ucal-
dan bütün idmançılarımızla fəxr edirik. 

baş leytenant Nigar Ağayeva

Müasir dövrdə hər birimizi düşündürən
və narahat edən ən dəhşətli problemlər-
dən biri də narkomaniyadır. Dünya icti-
maiyyətinin səylərinə baxmayaraq, hələ
də narkomaniya bəlası ilə mübarizə apar-
maq üçün səmərəli yollar aşkar etmək və
narkomanların sayını azaltmaq mümkün
olmayıb.

Narkomaniya ilə mübarizə uzunmüd-
dətli, çoxşaxəli, külli miqdarda pul vəsaiti
tələb edən bir prosesdir. Problemin ictimai
təhlükəli olması isə ondan ibarətdir ki, bu
cinayət həmişə gizli şəraitdə baş verir, nə-
zarətdən kənarda qalır və günü-gündən
artır. 

Narkotik vasitələrdən istifadə ailələrin
dağılmasına, cinayətkarlığın artmasına,
cəmiyyətdə ən böyük bəlalardan olan
QİÇS (Qanda İmmun Çatışmazlığı Sind-
romu) xəstəliyinə gətirib çıxarır. Narkotik
vasitələr insanlarda asılılıq yaratdığı üçün
narkotikin vaxtı çatdıqda o mütləq qəbul
edilməlidir. Narkomanın isə narkotik vasi-
təni almağa pulu olmadıqda o, hər cür va-

sitəyə, yəni oğurluğa, adam öldürməyə və
digər cinayətlərə əl ata bilər.

Bəşəriyyəti düşündürən bu bəla ilə mü-
barizə sahəsində ölkəmizdə də məqsəd-
yönlü işlər aparılır. 

Azərbaycan Respublikası Prezidenti-
nin 22 iyul 2019-cu il tarixli Sərəncamı ilə
“Narkotik vasitələrin, psixotrop maddələrin
və onların prekursorlarının qanunsuz döv-
riyyəsinə və narkomanlığa qarşı mübarizə-
yə dair 2019-2024-cü illər üçün Dövlət
Proqramı” təsdiq edilib.

Dövlət Proqramından irəli gələn məsə-
lələrin həyata keçirilməsi məqsədilə Daxili

Qoşunlarda Azərbaycan Respublikasının
Daxili işlər naziri tərəfindən təsdiq edilmiş
müvafiq tədbirlər planının vaxtlı-vaxtında
icrası təmin olunur. 

Şəxsi heyət arasında narkomanlığın
cəmiyyətə və insan sağlamlığına ziyanı ba-
rədə təbliğat işinin gücləndirilməsi məqsə-
dilə bütün dərəcəli hərbi qulluqçularla hər
rüb əlavə məşğələlər planlaşdırılıb keçirilir.  

Daxili Qoşunların hərbi hissələrinin yer-
ləşdiyi şəhər və rayonlarda hərbi qulluq-
çular arasında sağlam həyat tərzinin təbliğ
olunması məqsədilə səhiyyə, o cümlədən,
daxili işlər orqanlarının əməkdaşları ilə
görüşlər təşkil olunur, izahedici söhbətlər
aparılır.  

Bununla yanaşı, hərbi qulluqçuların sağ-
lamlığının qorunmasına xidmət edən maa-
rifləndirmə işlərinin genişləndirilməsi üçün
mütəmadi olaraq Daxili Qoşunların tibb xid-
mətinin həkim hərbi qulluqçuları tərəfin-
dən hərbi hissələrdə tibbi-profilaktiki işlər
görülür. 

Gələcəyimizi məhvə aparan və “ağ
ölüm” adlandırılan narkomaniya ilə mü-
barizə nəinki dövlətin, hər bir vətəndaşın
borcudur.

Mətbuat xidməti

GƏLƏcƏyİMİzİ  BİRLİKDƏ  DüŞünƏK, 
nARKoMAnİyAyA “yoX” DEyƏK!

Daxili Qoşunların sıraların-
da xidmət edən hərbi qulluqçu-
larla həftə ərzində müvafiq təlim
proqramına əsasən, döyüş və
ictimai-siyasi hazırlıq üzrə məş-
ğələlər, praktiki təlimlər təşkil
olunub keçirilir. Keçirilən təlim-
lərin və məşğələlərin şəxsi he-
yət tərəfindən mənimsənilməsi,
həmçinin, xidməti-döyüş tapşı-
rıqlarının layiqincə yerinə yetiril-
məsi üçün onların əhval-ruhiy-
yəsinin və mənəvi-psixoloji və-
ziyyətlərinin yüksək səviyyədə
olması vacib şərtlərdəndir. Bu
məqsədlə, Daxili işlər nazirinin
müavini-daxili qoşunların ko-
mandanının “Daxili İşlər Nazirli-
yinin Daxili Qoşunlarında tərbi-
yə işinin təşkili haqqında” mü-
vafiq direktivinin tələblərinə uy-
ğun olaraq, bölmələrdə şəxsi
heyətin asudə vaxtında keçirilə-
cək tədbirlər öncədən planlaş-
dırılaraq, icrası təmin edilir.

Hərbi qulluqçuların asudə
vaxtlarında əsas diqqət onların
hərbi-vətənpərvərlik  əqidələri-
nin formalaşmasına, mənəvi-
psixoloji hazırlıqlarının yüksəl-

dilməsinə, nizam-intizamlarının
möhkəmləndirilməsinə, maarif-
ləndirilmələrinə, eləcə də xidməti
fəaliyyətin çətinliklərinə tab gə-
tirmələri üçün mənalı istirahət-
lərinə yönəldilir. İstirahət vaxtla-
rında şəxsi heyətlə müxtəlif
mövzularda aparılan söhbətlər,
bölmələr arasında mədəni-küt-
ləvi tədbirlərin, masaüstü oyun-
lar üzrə yarışların, şən estafet-
lərin təşkil olunub keçirilməsi
onlarda xoş əhval-ruhiyyə ya-
ratmaqla yanaşı, əzmkarlıq
keyfiyyətlərini inkişaf etdirir. 

Şəxsi heyətə hərbi-vətənpər-
vərlik mövzusunda televiziya
verilişləri, bədii, sənədli filmlər,
Vətən müharibəsində qəhrəman-
lıq göstərərək şəhid olmuş və
yaralanmış hərbi qulluqçular
haqqında videoçarxlar nümayiş
etdirilir. Gündəlik həyatda onla-
rın respublikamızda və dünya-
da baş verən ictimai-siyasi ha-
disələr barədə məlumatlı olma-
ları üçün “Xəbərlər” proqramına
baxış və hərbi hissələrdə fəaliy-
yət göstərən kitabxanalarda
dövri mətbuatın, eləcə də bədii

və hərbi ədəbiyyatın mütaliəsi
təşkil edilir.

Bayram günlərində Ali Hərbi
Məktəbdə və hərbi hissələrdə
bədii özfəaliyyət kollektivlərinin
çıxışları, Daxili Qoşunların nü-
munəvi göstərici hərbi orkestri-
nin, habelə yerli mədəniyyət
mərkəzlərindən dəvət edilmiş
incəsənət xadimlərinin konsert-
ləri şəxsi heyətdə xoş ovqat
yaradır.

Əminliklə demək olar ki, sı-
ralarımızda xidmət edən hərbi
qulluqçuların səmərəli asudə
vaxtlarının təşkil edilməsi onla-
rın mənəvi-psixoloji, fiziki cəhət-
dən hazırlıqlı olmalarına, Vətə-
nə sədaqət amalını dərk etmə-
lərinə, şərəfli hərbi xidmət bor-
cunu vicdanla yerinə yetirmələ-
rinə müsbət təsir göstərir. Möh-
kəm hərbi intizam nümayiş et-
dirməklə, həmçinin, qarşıya qo-
yulan xidməti-döyüş tapşırıqla-
rını peşəkarlıq və fədakarlıqla
yerinə yetirməklə hərbi qulluq-
çularımız onlara göstərilən eti-
madı doğruldurlar.

kapitan Şahin Cəfərzadə

HƏRBİ  QULLUQÇULARLA  ASUDƏ  VAXT  SƏMƏRƏLİ  TƏŞKİL  EDİLİR

